
e lika

20 may 2023-cü il, şənbə8
Azərbaycan Respublikası Nazirlər Kabinetinin Qərarı
                a ı şəhəri,  may cü il
Azərbaycan Respublikası Nazir-

lər Kabinetinin 201 -ci il 10 aprel 
tarixli 1  nömrəli Qərarı ilə təs-
diq edilmiş “Məhkum edilmiş və ya 
barəsində qətimkan tədbiri seçilmiş 
şəxslərə elektron nəzarət vasitələri-
nin tətbiqi Qaydaları”nda dəyişiklik 
edilməsi haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, elektron nə-
zarət vasitələri tətbiq edilən məhkum 
edilmiş və ya barəsində qətimkan təd-
biri seçilmiş şəxslər üzərində nəzarə-
tin daha e ektiv həyata keçirilməsinin 
təmin olunması, habelə bu sahədə 
səmərəliliyin artırılması məqsədilə 
Azərbaycan Respublikasının Nazirlər 
Kabineti qərara alır

Azərbaycan Respublikası Nazirlər 
Kabinetinin 2018-ci il 10 aprel tarixli 
144 nömrəli Qərarı (Azərbaycan Res-
publikasının Qanunvericilik Toplusu, 
2018,  4, maddə 795  2021,  3, 
maddə 285) ilə təsdiq edilmiş 2 nömrəli 
əlavə - “Məhkum edilmiş və ya barəsin-

də qətimkan tədbiri seçilmiş şəxslərə 
elektron nəzarət vasitələrinin tətbiqi 
Qaydaları”nda aşağıdakı dəyişikliklər 
edilsin:

 6.7.3-cü yarımbəndə “təkrarlayır” 
sözündən sonra “, həmçinin elektron 
qolbağın açılması və ya ərazi məhdu-
diyyətinin pozulması halları mövcud ol-
duqda, bununla bağlı dərhal məsul icra 
məmuruna (probasiya üzrə) və ya polis 
orqanının müvafiq vəzifəli şəxsinə mə-
lumat verir” sözləri əlavə edilsin.

 6.7.4-cü yarımbəndə “olmadıq-
da,” sözündən sonra “bu Qaydaların 
6.7.3-cü yarımbəndində nəzərdə tutul-
mayan digər pozuntularla bağlı” sözləri 
əlavə edilsin və həmin yarımbənddə 
“onun” sözü “aşkar edilmiş bütün po-
zuntuların” sözləri ilə əvəz edilsin.

 8.2-ci bənd aşağıdakı redaksiya-
da verilsin:

“8.2. Aşağıdakı hallarda elektron 
nəzarət vasitəsi nəzarət subyektinin 
üzərindən icra məmurunun (probasiya 
üzrə) və ya polis orqanının müvafiq və-
zifəli şəxsinin əsaslandırılmış qərarı ilə 

müvəqqəti çıxarılır:
8.2.1. tibb müəssisəsinin rəyinə 

əsasən nəzarət subyektinə tibbi yar-
dım göstərilməsi zərurəti olduqda

8.2.2. barəsində inzibati həbs nö-
vündə tənbeh tədbiri tətbiq edildikdə

8.2.3. barəsində həbs növündə qə-
timkan tədbiri seçildikdə

8.2.4. nəzarət subyekti alkoqo-
lizm və ya narkomaniyadan müali-
cə məqsədilə ixtisaslaşdırılmış tibb 
müəssisəsinə və ya psixi pozuntusu ilə 
əlaqədar psixiatriya stasionarına yer-
ləşdirildikdə.”.

 Aşağıdakı məzmunda 8.2-1-ci 
bənd əlavə edilsin:

“8.2-1. Bu Qaydaların 8.2.1-8.2.4-
cü yarımbəndlərində qeyd olunan hal-
lar aradan qalxdıqda və bu Qaydaların 
8.1-ci bəndində nəzərdə tutulan hallar 
olmadıqda, elektron nəzarət vasitəsi 
şəxsə yenidən tətbiq olunur.”.

Əli ƏSƏD V, 
Azərbaycan Respublikasının  

Baş naziri

Abșeronda “təcili yardım”  
“təxirə salınan yardım”a keçib? 

Çəkinmədən, qətiyyətlə və birmənalı şəkildə deyirəm: Xırdalanda əhaliyə 
göstəriləcək təcili tibbi yardım xidməti sıfır səviyyəsindədir. Bu qurumun adı Təcili 
və Təxirəsalınmaz Tibbi Xidmət Stansiyası olsa da, bütün çağırışları “təxirə salırlar”. 
Mən bunu təkcə öz başıma gələnlər əsasında demirəm, sakinlərdən dəfələrlə 
eşitdiyim “Çağırmayın, gəlməyəcəklər!” – xəbərdarlığına da istinad edirəm. 

Əvvəllər – biz burada 2020-ci ildən 
yaşayırıq – kimdənsə “gəlməyəcəklər” 
ifadəsini eşidəndə həmin adamı qına-
yırdım ki, dövlət qurumunun fəaliyyə-
tinə kölgə salmaq istəyirlər. Bunu tək-
cə rəsmi dövlət qəzetində çalışdığıma 
görə demirdim, ümumiyyətlə, ölkədəki 
sosial-iqtisadi inkişafın səviyyəsinə 
arxayın olan vətəndaş kimi  deyirdim. 
Sən demə, bu inkişaf tempinə kölgə 
salan “gəlməyəcəklər” – deyən sakin-
lər yox, çağırışa gəlməyən “təcili yar-
dım” işçiləridir. İndi isə özüm “təcili yar-
dım”a zəng etmək istəyənlərə deyirəm 
ki, çağırmayın, gəlməyəcəklər.

Qeyd etdiyim kimi, biz artıq 35 aydır 
ki, Xırdalanda yaşayırıq. Evimizdə hə-
kim yardımına ehtiyac hiss edən  ailə 
üzvümüz olduğuna görə bu müddətdə, 
bəlkə də, əlli dəfə zəng etmişəm, hələ 
bircə dəfə də olsun “təcili yardım” hə-
kimlərinin üzünü görməmişəm. Gəlmə-
dikləri bir yana, zəng edən sakinə nor-
mal münasibətləri də yoxdur. Həmişə 
taksi tapıb xəstəni müxtəlif xəstəxana-
lara aparmışıq. Hətta bir dəfə qonşu-
lar da toplaşıb “çağırış göndərməkdə” 
mənə kömək etdilər ki, bəlkə, nə isə 
alındı. Ancaq onda da alınmadı. Hər 
dəfə dəstəyi götürüb başqa bir nömrə 
deyirlər ki, oraya zəng edin. Zəng edi-
rik. Oradan da bayaqkı nömrəyə zəng 
eləməyi məsləhət bilirlər. Sadəcə, sa-
kinlərin əsəbləri ilə oynayırlar.  

Mayın 15-də isə başqa bir nanə-
cibliyə imza atdılar. Yeddi-səkkiz dəfə 
zəng etdim, axır ki, dəstəyi götürən 
xanım (əslində, “xanım” sözü ona ha-
ramdır) dedi ki, bizim imkanımız yox-
dur, “102”-yə zəng edin, adətən, onlar 
həkim göndərirlər. Həmin ünvana zəng 
etdim, dedilər ki, təcrübədə belə bir 
fakt olmayıb: “102-nin  həkimi də yox-
dur, təcili yardım maşını da. Ola bilsin 
ki, həkimlər sizinlə zarafat ediblər”. Mat 

qaldım. Gecə saat 11-də həkim qadın 
70 yaşlı qoca ilə niyə “zarafatlaşsın?”

Başqa bir məqamı da yada sal-
maq istəyirəm. Sakinlərdən biri dedi 
ki, həkimləri tənqid etməklə iş bitmir. 
Buradakı təcili yardım stansiyası Xır-
dalanın 35-40 min, Abşeronun isə yüz 
min nəfərə yaxın əhalisi olanda forma-
laşdırılıb. İndi isə Xırdalan şəhəri ilə 
Abşeron rayonunun əhalisi bir milyona 
yaxındır. Yəni müvafiq dövlət qurumları 
bunu nəzərə almalıdır. 

Həmin ahıl sakinin dediklərindən 
belə çıxdı ki, biz xəstələrimizi müvafiq 
tibb müəssisələrinə çatdırmaq üçün 
hələ uzun müddət taksilər axtarmalı 
olacağıq. Eybi yoxdur, dözərik. Təki 
Səhiyyə Nazirliyindəki soydaşlarımızın 
işi rəvan getsin. Dövlət vəsaitini hara, 
necə xərcləyirlərsə, xərcləsinlər. Sa-
kinlər “təcili yardım”sız da keçinə bilər-
lər. Bu ifadəni bilərəkdən belə yazdım. 
Çünki “keçinmək” sözünün bir mənası 
da vəfat etməkdir. Nazirlikdəkilərin nə 
vecinə...

.S. Təxminən 10-1  gün əvvəl 
metronun 8 ay stansiyasının per-
ronunda yanında dörd-beş yaşlı oğlan 
uşağı olan cavan qadının vəziyyəti pis-
ləşmiş, dili boğazına getmişdi. etro 
işçiləri, oradakı polislər və sərnişinlər 
xəstəyə kömək etmək və uşağın psixo-
lo i travma almaması üçün elə sə ər-
bər olmuşdular ki, xalqımızın böyük-
lüyü ilə bir daha əxr etdim və ürəyim 
riqqətə gəldi. Ancaq çağırışdan yarım 
saat keçməsinə baxmayaraq “təcili 
yardım”ın gəlməməsinə ironiya ilə mü-
nasibət bildirən kişinin sözünə hamı 
kimi mən də gülmüşdüm  “ nlar yerin 
üstündəki xəstələrin yanına çatmırlar, 
yerin altına necə gəlsinlər ”.   

İttifaq MİRZƏBƏYLİ,   
“Xalq qəzeti”

ÜST-nin psixososial dəstək layihəsi

 Avropa İttifaqının (Aİ) maliyyə dəstəyi ilə Ümumdünya Səhiyyə 
Təşkilatının (ÜST) Azərbaycandakı ölkə ofisi tərəfindən həyata keçirilən 
“Psixi sağlamlıq xidmətlərinin münaqişədən sonrakı dövrdə koordinasiyası və 
transformasiyası” layihəsinin nəticələri təqdim olunub. Bu barədə məlumat 
verən təşkilatın Azərbaycan ofisindən bildiriblər ki, təqdimatın əsas məqsədi 
layihə çərçivəsində görülən işləri və əldə olunan nailiyyətləri, ÜST-nin 
multidisiplinar psixososial dəstək təcrübəsini yerli tərəfdaşlarla bölüşməkdir.

Tədbirdə Psixi Sağlamlıq Mərkəzi-
nin direktoru Fuad İsmayılov Azərbay-
canda psixi sağlamlıq sisteminin möv-
cud vəziyyəti, ÜST-nin psixi sağlamlıq 
və psixososial dəstək üzrə əlaqələndi-
ricisi Elturan İsmayılov layihənin aralıq 
nəticələri, Azərbaycan Tibb niversi-
tetinin professoru Ağahəsən Rəsulov 
multidisiplinar psixososial dəstək möv-
zularında məruzələr ediblər. 

ÜST-nin Azərbaycandakı nü-
mayəndəsi Hande Harmancı bildirib 
ki, “Psixi sağlamlıq xidmətlərinin mü-
naqişədən sonrakı dövrdə koordinasi-
yası və transformasiyası” layihəsinin 
təməl hədəfləri əhali arasında mental 
vəziyyəti yaxşılaşdırmaq və ilkin sə-
hiyyə xidməti müəssisələrində psixoloji 

dəstəyə əlçatanlığı artırmaqdır. Onun 
sözlərinə görə, Qarabağ müharibəsin-
dən sonra bu məsələnin önəmi daha 
da artıb. Layihə çərçivəsində ilk ola-
raq Ağcabədi, Bərdə, Tərtər, Ağdam, 
Füzuli rayonları seçilib. Bu rayonlarda 
ilkin səhiyyə qurumlarında tibb işçilə-
rinin psixoloji-sosial istiqamətdə təməl 
bilik və bacarıqlarının artırılması üçün 
təlimlər keçirilib.

H.Harmancı qeyd edib ki, layihə 
çərçivəsində 20 psixiatr və ilkin sə-
hiyyə həkimindən ibarət milli təlimçi 
komandası yaradılıb. Milli təlimçilər 
üçün beynəlxalq ekspert tərəfindən 
superviziyalar təşkil olunub. Rayon-
larda 100-dən çox ilkin səhiyyə həki-
minin psixi sağlamlıqla bağlı bilik və 

bacarıqları artırılıb. Təlimlərdə iştirak 
etmiş ilkin səhiyyə həkimlərinə milli 
təlimçilər tərəfindən 10 superviziya ke-
çirilib. Həmçinin Ağdam rayonlararası 
ruhi-əsəb dispanserind  psixoloq və 
sosial işçi üçün ofis quraşdırılıb. TƏ-
BİB-in həssas əhali qrupları ilə iş üzrə 
50-y  yaxın koordinatoru üçün “Psixo-
sosial dəstəyin təməl prinsipləri” möv-
zusunda təlim təşkil olunub.

Təqdimat toplantısında, həmçinin 
Milli Məclisin Səhiyyə komitəsinin səd-
ri, akademik Əhliman Əmiraslanov, 
Əmək və sosial siyasət komitəsinin 
sədri Musa Quliyev, TƏBİB-in icraçı 
direktorunun müavini Anar İsrafilov 
və Dövlət Tibbi-Sosial Ekspertiza və 
Reabilitasiya Agentliyi İdarə Heyətinin 
sədri Anar Bayramov çıxış edib layihə 
barədə fikirlərini bölüşüblər. 

Tədbir zamanı koordinasiya mexa-
nizmlərini təkmilləşdirmək və həyata 
keçirmək üçün koordinasiya qrupu-
nun ilk görüşü təşkil olunub. Həmçinin 
ÜST və dövlət qurumlarının nümayən-
dələri səmərəliliyi artırmaq üçün Psixi 
sağlamlıq və psixososial dəstəyin 
(PSPSD) yönləndirmə sistemlərinin 
təhlilindən əlavə növbəti addımları da 
müəyyən edib.

ÜST-nin mütəxəssisləri rayon 
mərkəzi xəstəxanalarında əhaliyə bir-
başa psixososial dəstək göstərirlər. 
Bununla yanaşı, əhalinin maarifləndi-
rilməsi, psixoloji sağlamlıqla bağlı stiq-
manın aradan götürülməsi və xidmətlər 
haqqında məlumatlandırma ilə bağlı 
Bərdə və Ağcabədidə kampaniyalar 
həyata keçirilib.

Pilot layihənin bu ilin sonuna qədər 
həyata keçirilməsi planlaşdırılır.

Zərifə BƏŞİRQIZI,  
“Xalq qəzeti”

Mina terroru bəşəriyyətə qarşı terrordur

“Minaların Əleyhinə Azərbaycan Kampaniyası” İctimai Birliyi Horadiz 
şəhərində “Minalarla çirklənmə və bunun azərbaycanlı məcburi köçkünlərin 
öz doğma şəhər və kəndlərinə qayıtmasına təsiri” mövzusunda görüş keçirib. 

Görüşdə ANAMA-nın, Ombudsman 
Aparatının, Birləşmiş Millətlər Təşkilatı 
İnkişaf Proqramının, Beynəlxalq Qırmı-
zı Xaç Komitəsinin, əlaqədar yerli qu-
rumların,  mina qurbanlarının yaxınları 
iştirak ediblər.

Məqsəd məcburi köçkünlərin geri 
qayıtması və onların rifahı ilə bağlı 

prosesdə mina təhlükəsinin yaratdığı 
çağırışları və mina terrorunun ağır nə-
ticələri barədə hesabatın hazırlanması 
və beynəlxalq təşkilatlara təqdim edil-
məsi olub.

Sonda mina terroru qurbanlarının 
ailələri adından həm Azərbaycan, həm 
də beynəlxalq ictimaiyyətə müraciət 

səsləndirilib. Qeyd olunub ki, beynəlxalq 
ictimaiyyət Azərbaycandakı mina prob-
lemlərinə ciddi yanaşmalı və bu prob-
lemin tez zamanda həll olunması üçün 
Azərbaycana dəstək verilməlidir.

Görüş “L NKS Europe” ilə birlikdə 
Birləşmiş Millətlər Təşkilatının İnkişaf 
Proqramının Azərbaycan nümayəndə-
liyinin və Böyük Britaniyanın Bakıdakı 
səfirliyinin dəstəyi ilə təşkil olunub.

“Xalq qəzeti”

10 yoluxma faktı qeydə alınıb
Son sutkada Azərbaycanda yeni növ koronavirus (COVID-19) infeksiyasına 

10 yoluxma faktı qeydə alınıb, 16 nəfər müalicə olunaraq sağalıb.

Nazirlər Kabineti yanında Operativ 
Qərargahdan verilən məlumata görə, 
analiz nümunələri müsbət çıxan 1 
nəfər vəfat edib.

Son sutkada yeni yoluxma halları-
nın müəyyənləşdirilməsi ilə əlaqədar 
828, bu günə qədər isə ümumilikdə 7 
milyon 609 min 770 test icra olunub. 

Șeyxülislam Allahșükür 
Pașazadə Tatarıstanda

Qafqaz Müsəlmanları İdarəsinin (QMİ) sədri, şeyxülislam Allahşükür 
Paşazadə Rusiya Federasiyasının Tatarıstan Respublikasının başçısı Rüstəm 
Minnixanovun dəvəti ilə Kazan şəhərində keçirilən "Rusiya – İslam aləmi 
strateji baxış qrupu"nun növbəti illik görüşündə iştirak edir. 

Tədbirdə Prezident İlham Əliyevin 
salamlarını və xoş arzularını qardaş 
Tatarıstan xalqına və Forum iştirak-
çılarına çatdıran QMİ sədri qeyd edib 
ki, Rusiya tarixən İslam dünyasına və 
müsəlman irsinə dərin hörməti ilə ta-
nınır, İslam dininin mütərəqqiliyini və 
mənəvi əhəmiyyətini yüksək qiymət-
ləndirir.

eyxülislam İslam dünyası ilə din-
lərarası dialoqun və əməkdaşlığın in-
kişafına verdiyi layiqli töhfəyə görə, 
eləcə də Cənubi Qafqazda sülhün əldə 
edilməsinə və qarşılıqlı etimadın bər-
pasına yönəlmiş fəaliyyətinə görə Pat-
riarx Kirilə öz minnətdarlığını bildirib.

Heydər Əliyevin anadan olma-
sının 100-cü ildönümü ilə əlaqədar 
Azərbaycan Prezidentinin ünvanına, o 
cümlədən bu tədbirdə iştirak edən bir 
çox siyasi, dini və ictimai xadimlərdən 
təbrik mesajları gəlməkdə davam edir, 
onların çoxu bu parlaq şəxsiyyətlə ün-

siyyətdə olublar”, - deyən Allahşükür 
Paşazadə ulu öndər Heydər Əliyevin 
əziz xatirəsinə belə həssaslıqla yanaş-
dıqları üçün Azərbaycan xalqı adından 
tədbir iştirakçılarına təşəkkür edib. 

  
Həmçinin şeyxülislam A.Paşaza-

də və Tatarıstanın rəhbəri Rüstəm 
Minnixanov ayrılıqda da görüşüb fi-
kir mübadiləsi aparıblar. eyxülis-
lam Tatarıstan rəhbərinə Azərbaycan 
Prezidenti İlham Əliyevin salamlarını 
çatdırıb, Azərbaycan xalqının qardaş 
Tatarıstana və onun rəhbərliyinə də-
rin rəğbət və ehtiram bəslədiyini ifadə 
edib. 

z növbəsində Minnixanov Azər-
baycanın dövlət başçısına öz ehtiramı-
nı və salamlarını çatdırmağı xahiş edib 
və bütün Azərbaycan xalqını ulu öndər 
Heydər Əliyevin 100 illiyi münasibətilə 
təbrik edib.

Forum öz işini davam etdirir.

